ՀԻՄՆԱՎՈՐՈՒՄ
«Հայաստանի Հանրապետության Սյունիքի մարզի Տաթեվի, Տավուշի մարզի Դիլիջանի, Լոռու մարզի Թումանյանի համայնքներում համայնքների  ղեկավարի լիազորությունները վաղաժամկետ դադարեցնելու, համայնքների ղեկավարների և ավագանու անդամների  ընտրություններ նշանակելու, անցկացնելու և ընտրությունների նախապատրաստման ու անցկացման  ծախսերը  ֆինանսավորելու  և Հայաստանի Հանրապետության կառավարության 2015 թվականի դեկտեմբերի 24-ի №1555-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման
«Վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի համաձայն՝ Սյունիքի մարզի մարզի Շինուհայր, Տաթև, Հալիձոր, Հարժիս, Սվարանց, Խոտ, Տանձատափ, Քաշունի, Տավուշի մարզի Դիլիջան, Հաղարծին, Թեղուտ, Գոշ, Աղավնավանք, Խաչարձան, Հովք, Լոռու մարզի Թումանյան, Մարց, Քարինջ, Լորուտ, Շամուտ, Աթան, Ահնիձոր համայնքները միավորվելով վարակազմակերպվել են նոր համայնքների՝ համապատասխանաբար Տաթև, Դիլիջան և Թումանյան անվանումներով: 

«Տեղական ինքնակառավարման մասին» Հայաստանի Հանրապետության օրենքի 84-րդ հոդվածի 14-րդ մասի համաձայն՝ վերոնշյալ օրենքն ուժի մեջ մտնելուց հետո՝ 40-օրյա ժամկետի վերջին կիրակի օրը նոր ձևավորված համայնքներում համայնքի ղեկավարի և ավագանու անդամների ընտրությունները նշանակվում են Հայաստանի Հանրապետության կառավարության որոշմամբ:

«Վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքն ուժի մեջ է մտել 2016 թվականի հունվարի 9-ին: Այդ ժամկետով պայմանավորված նոր ձևավորված համայնքներում համայնքի ղեկավարի և ավագանու անդամների ընտրությունները պետք է նշանակվեն 2016 թվականի փետրվարի 14-ին:
«Հայաստանի Հանրապետության Սյունիքի մարզի Տաթեվի, Տավուշի մարզի Դիլիջանի, Լոռու մարզի Թումանյանի համայնքներում համայնքների  ղեկավարի լիազորությունները վաղաժամկետ դադարեցնելու, համայնքների ղեկավարների և ավագանու անդամների  ընտրություններ նշանակելու, անցկացնելու և ընտրությունների նախապատրաստման ու անցկացման  ծախսերը  ֆինանսավորելու  և Հայաստանի Հանրապետության կառավարության 2015 թվականի դեկտեմբերի 24-ի № 1555-Ն որոշման մեջ լրացումներ կատարելու մասին» ՀՀ կառավարության որոշման ընդունումը պայմանավորված է վերոնշյալ հանգամանքներով:
      Նախարար՝ 

